
GOUVÈNÈ CUOMO ANONSE PWOGRAM NY WORKS FINANSE NOUVO SISTÈM EGOU NAN DELHI, SA KI 
PÈMÈT BIZNIS LOKAL KREYE PLIS PASE 80 NOUVO JDÒB 

 

Gouvènè Andrew Cuomo te anonse jodi a gen travay kap fèt nan pwojè NY Works pou kreye yon nouvo 
sistèm evakyasyon dlo ize nan Vilaj Delhi. Yon fwa pwojè a fini, li pral pèmèt de biznis lokal kreye plis 
pase 80 djòb ak jenere plizyè dizenn milyon dola nan aktivite ekonomik.  
 

Pwojè $2,2 milyon pral kreye tou yon sistèm irigasyonj modèn pou tèren gòlf nan SUNY's College of 
Technology nan Delhi epi redwi polisyon dlo kap rantre nan sistèm dlo potab Vil New York la. 
 

“Nan tout Eta New York la, pwogram NY Works lan ap pèmèt pwojè enpòtan kòmanse kounye a, ap 
kreye djòb ak repare enfrastrikti eta nou an,” te deklare Gouvènè Cuomo. “Pwojè a pral pèmèt biznis 
nan Konte Delaware etann operasyon yo ak anplwaye plis pase katreven Nouyòkè.” 
 

Devlope nan Center of Excellence in Watershed Applications of Technology for Economic Revitalization 
(COE in WATER) nan SUNY Delhi, pwojè a detounen 200.000 galon dlo ize trete chak jou nan yon nouvo 
sistèm stokaj ak irigasyon soutèren. Ak ogmantasyon kapasite tretman dlo izin Delhi a, de endistri ap 
kapab ogmante konsiderableman aktivite biznis yo nan Delhi -- Friesland Campina, yon antrepriz 
byotenoloji, ak MorningStar/Ultra Dairy, yon izin transfòmasyon pwodwi letye ak manje. 
 

An menm tan ak ogmantasyon aktivite ekonomik sa a, SUNY Delhi pral kapab ogmante etid akademik li 
ak kreyasyon yon modèl ansèyman nasyonal baze sou lasyans pou itilizasyon rasyonèl dlo, aplikasyon 
irigasyon ak pratik jesyon nan egou iben/perfiferik ak zonn ki pa gen anpil dlo. 
 

Pwogram NY Works la te jwenn $700.000, ki enkli $450.000 ki soti nan New York State Homes & 
Community Renewal ak $250.000 ki soti nan New York State Environmental Facilities Corp. Se Southern 
Tier Regional Economic Development Council ki te idantifye pwojè a. Yon lòt $1,5 milyon te bidjetize pou 
pwojè, ki enkli $1milyon ki soti nan New York City Department of Environmental Protection (NYCDEP).  
 

Friesland Campina ap planifye yon pwojè ekspansyon $40.000.000 nan de faz, sa ki pral double 
pwodiksyon aktyel izin li an epi ajoute 50 anplwaye. Nouvo amelyorasyon egou yo pral pèmèt 
MorningStar/Ultra Diary ajoute yon valè 30 nouvo djòb sou payroll 130 anplwaye li yo.  
 

Matthew Driscoll, Prezidan ak Direktè Egzekitif Environmental Facilities Corp, te di konsa, 
“Environmental Facilities Corp. kontan li te travay ak lòt ajans leta pou kenbe biznis enpòtan ak kreye 

nouvo djòb grasa yon nouvo sistèm tretman dlo ize pou zònn Delhi a. Kolaborasyon sa a se egzanp atitid 
pozitif administrasyon Gouvènè Cuomo ak anvi li pou fè gouvenman travay rapidman pou jwenn 
solisyon nan koperasyon ak biznis ak otorite lokal.” 
 

Darryl C. Towns, Manm Komisyon/Direktè egzekitif New York State Homes ak Community Renewal te di 
konsa, “Vilaj Delhi a ak tout kominote a pral benefisye anpil nan nouvo sistèm evakyasyon dlo ize a. 
Anba lidèship Gouvènè Cuomo, yap idantifye epi enplemante nan tout eta a pwojè avangadis kap 
amelyore ansyen enfrastrikti paske yap pote biznis nan New York, kreye djòb, epi fè New York tounen 
yon kote pi bon, pi sen pou moun viv.” 
 

Senatè John Bonacic te di konsa, “Sistèm Egou modèn sa a vle di djòb ak potansyalite pou kwasans 
ekonomik konsiderab nan Konte Delaware. Anplis, prezans pwojè sa a pral pèmèt SUNY Delhi gen 
kapasite pou ogmante pwogram syans yo, ak tou founi yon resous irigasyon renouvlab pou College Golf 
Course nan Delhi a, kap benefisye de pwogram Professional Golf Management lan. Mwen bat bravo pou 
Gouvènè Cuomo pou kreyasyon djòb ak konsyans li genyen sou enpak pozitif finansman sa pral fè sou 
Konte Delaware.” 
 

Depite Clifford Crouch te di konsa, “Se yon gwo opòtinite pou kominote nou an. Ogmantasyon kapasite 
sistèm epirasyon dlo ize Delhi a pral pèmèt de biznis lokal kreye bon travay pou rezidan nou yo.” 
 

Prezidan SUNY Delhi, Candace S. Vancko, te di konsa, “Anons Gouvènè Cuomo a se yon nouvèl fòmidab 
pou rejyon nou an. SUNY Delhi ak COE in WATER fyè deske yo se patnè nan kreye yon solisyon ki pral 
pèmèt Vilaj Delhi a reponn ak nesesite ki genyen pou Ultra Dairy ak Friesland Campina Domo pran 
ekspansyon ak pou pote nouvo djòb nan zònn lan. Nou kwè se yon pwojè ki pral sèvi kòm yon modèl 
nasyonal pou fason kwasans ekonomik ka fèt nan rejyon kote pa gen anpil dlo.”  

Tèren golf pou chanpyona ki plase anba jesyon College Foundation nan Delhi a irige grasa Little 
Delaware River. Ak itilizasyon nouvo sistèm evakyasyon ak irigasyon a, College Golf Course nan Delhi a 
pral genyen yon resous irigasyon renouvlab ki tap yon modèl itilizasyon rasyonèl dlo ak enèji pou tèren 
gòlf nan tout peyi a. 
 
SUNY Delhi ap ofri aktyèlman yon spesyalizasyon nan jesyon tèren gòlf ak jesyon gòlf pwofesyonèl, men 
kapasite l pou awoze limite konfòmeman ak kondisyon yon pèmi pou tire dlo nan Little Delaware River. 
 
COE in WATER se yon patenarya ant SUNY Delhi, Delaware County Industrial Development Agency, 
SUNY Environmental College of Science ak Forestry in Syracuse. 

